

ԱՄՓՈՓԱԹԵՐԹ
«ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ ՊԵՏԱԿԱՆ ՎԵՐԱՀՍԿՈՂՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ ԱՌԱՋԱՐԿՈՒԹՅՈՒՆՆԵՐԻ

	1. Պետական եկամուտների կոմիտե
	18.05.2023

	
	N 01/3-4/29834-2023

	Առաջարկություններ չկան:
	Ընդունվել է:

	2. Էկոնոմիկայի նախարարություն
	16.05.2023

	
	N 01/8941-2023

	««Սննդամթերքի անվտանգության պետական վերահսկողության մասին» օրենքում փոփոխություններ և լրացում կատարելու մասին» օրենքի նախագծի վերաբերյալ հայտնում եմ, որ 2023 թվականի մայիսի 19-ին, ժամը 15։00-ին ՀՀ էկոնոմիկայի նախարարի տեղակալ Աշխեն Շիրվանյանի մոտ տեղի կունենա քննարկում՝ վերը նշված նախագծի վերաբերյալ։

	Ընդունվել է:

	3. Առողջապահության նախարարություն
	16.05.2023

	
	N ԱԱ/04/11047-2023

	Դիտողություններ և առաջարկություններ չկան:
	Ընդունվել է:

	4. Սննդամթերքի անվտանգության տեսչական մարմին
	17.05.2023

	
	N  /06.1/4/6437-2023

	     «Սննդամթերքի անվտանգության պետական վերահսկողության մասին» օրենքում փոփոխություններ և լրացում կատարելու մասին» օրենքի նախագծի 2-րդ հոդվածով առաջարկվող 16-րդ հոդվածի 2-րդ մասը լրացնել նոր նախադասությամբ. «Ընդ որում ընտրվում է տարբեր Գնահատող մարմին և յուրաքանչյուր հաջորդ անգամ ընտրությունը կայացվում է նախորդ երեք Գնահատող մարմինները չկրկնելու սկզբունքով։»։
	Ընդունվել է:

	5. Ֆինանսների նախարարություն
	23.05.2023

	
	N 01/11-1/10065-2023

		Նախագծով նախատեսվում է փոխել ներմուծվող սննդամթերքի փորձաքննության իրականացման կարգը, մասնավորապես՝ փորձաքննությունները սննդամթերք ներմուծող տնտեսավարող սուբյեկտից գանձված և լիազոր մարմնի հատուկ հաշվին փոխանցված փորձաքննության վճարների հաշվին կատարելու փոխարեն նախատեսվում է, որ սահմանային պետական վերահսկողության շրջանակներում ներմուծվող սննդամթերքից նմուշառված փորձարկման ներկայացվող նմուշի տեղափոխման և փորձարկման ծախսերը կկատարվեն ապրանքը տնօրինողի հաշվին, իսկ Լիազոր մարմնի կողմից պահեստային նմուշն այլ պետության ռեֆերենս լաբորատորիա ուղարկելու և փորձարկման ծախսերը՝ պետական բյուջեի միջոցների հաշվին։
		Առաջարկվող կարգավորման կապակցությամբ հարկ ենք համարում նշել հետևյալը. 
		1. Նախագծի 2-րդ հոդվածի 7-րդ մասի համաձայն՝ լիազոր մարմնի կողմից փորձարկման ներկայացվող պահեստային նմուշի տեղափոխման և փորձարկման ծախսերը կատարվում են ապրանքը տնօրինողի հաշվին, իսկ 8-րդ մասի համաձայն՝ լաբորատոր փորձարկումների արդյունքների հետ համաձայն չլինելու դեպքում ապրանքի տիրոջ հայեցողությամբ, իր միջոցների հաշվին պահեստային նմուշն ուղարկվում է փորձարկման այլ պետության ռեֆերենս լաբորատորիա: 
		Վերոգրյալի կապակցությամբ անհրաժեշտ է ներդաշնակեցնել «ապրանքը տնօրինող» և «ապրանքի տեր» հասկացությունները: 
		2. Նախագծի 2-րդ հոդվածի 9-րդ մասի համաձայն՝ լիազոր մարմինն ընտրանքային կարգով իր հայեցողությամբ կարող է պահեստային նմուշն ուղարկել փորձարկման այլ պետության ռեֆերենս լաբորատորիա։ Նշվածի հետ կապված պարզաբանման անհրաժեշտություն ունի պահեստային նմուշն այլ պետության ռեֆերենս լաբորատորիա փորձարկման ուղարկելու դեպքում լիազոր մարմնի կողմից հայեցողություն դրսևորելու նպատակահարմարության հարցը՝ լիազոր մարմնի կողմից տնտեսավարող սուբյեկտների նկատմամբ խտրական վերաբերմունք դրսևորելու հնարավորության տեսանկյունից:
		3. Նախագծին կից չի ներկայացվել լիազոր մարմնի կողմից պահեստային նմուշն այլ պետության ռեֆերենս լաբորատորիա ուղարկելու և փորձարկելու համար պետական բյուջեից ակնկալվող միջոցների ֆինանսական գնահատականը՝ համապատասխան հաշվարկ-հիմնավորումներով:


	
















1. Ընդունվել է:











2. Ընդունվել է:











3. Չի ընդունել:
Հիմք ընդունելով այն հանգամանքը, որ Նախագծի 2-րդ հոդվածի 8-րդ մասով սահմանվող իրավակարգավորման համաձայն՝ լիազոր մարմնի կողմից պահեստային նմուշը ուղարկվելու է այլ պետության ռեֆերենս փորձարկման լաբորատորիա Հայաստանի Հանրապետության կառավարության որոշմամբ սահմանված դեպքերում և կարգով, հետևաբար՝ պետական բյուջեի միջոցների  վերաբերյալ ֆինանսական գնահատական հնարավոր կլինի տրամադրել միայն  Հայաստանի Հանրապետության կառավարության որոշմամբ այլ պետություն ուղարկվող նմուշների դեպքերը և կարգը սահմանելուց հետո:



					6. Արդարադատության նախարարություն
	14.06.2023

	
	//29440-2023

	1. Նախագծի 2-րդ հոդվածով «Սննդամթերքի անվտանգության պետական վերահսկողության մասին» օրենքի նոր խմբագրությամբ շարադրվող 16-րդ հոդվածի  վերնագիրը անհրաժեշտ է խմբագրել և հստակեցնել, քանի որ այդ կարգավորումից պարզ չի դառնում, թե ինչպե՞ս կարող է սննդամթերքը ներմուծվել սահմանային վերահսկողության շրջանակներում:
Միաժամանակ հայտնում ենք, որ նույն հոդվածի 2-րդ մասը նույնպես ունի հստակեցման կարիք, քանի որ այդ մասում առկա են տրամաբանական անհամապատասխանություններ, մասնավորապես՝ այդ կարգավորումից պարզ չի դառնում, թե ե՞րբ է ընտրվում այլ գնահատող մարմին:
Եթե վերոնշյալ կարգավորումը վերաբերում է յուրաքանչյուր հաջորդ անգամ այլ Գնահատող մարմին ընտրելուն, ապա Նախագծից պարզ չի դառնում, թե ի՞նչ նպատակով է յուրաքանչյուր հաջորդ անգամ ընտրվելու այլ Գնահատող մարմին՝ նախորդ երեք Գնահատող մարմինները չկրկնելու սկզբունքով, քանի որ բոլոր Գնահատող մարմինները ներառված են Եվրասիական տնտեսական միության սերտիֆիկացման մարմինների և փորձարկման լաբորատորիաների միասնական ռեեստրում և նշանակվելու են Եվրասիական տնտեսական միության տեխնիկական կանոնակարգերի պահանջներին համապատասխան: 
2. Նախագծի 2-րդ հոդվածով «Սննդամթերքի անվտանգության պետական վերահսկողության մասին» օրենքի նոր խմբագրությամբ շարադրվող 16-րդ հոդվածի 11-րդ մասում նշված «կասեցվում է Գնահատման մարմնի նշանակում» բառերը անհրաժեշտ է խմբագրել և հստակեցնել:
3. Նախագծի 2-րդ հոդվածով «Սննդամթերքի անվտանգության պետական վերահսկողության մասին» օրենքի նոր խմբագրությամբ շարադրվող 16-րդ հոդվածի 13-րդ մասի համաձայն՝ Ռեֆերենս լաբորատորիայի կողմից իրականացված փորձարկման արդյունքների հիման վրա անհամապատասխանությունների արձանագրման դեպքում Գնահատման մարմինը հատուցում է ռեֆերենս լաբորատորիայի փորձարկման հետ կապված ծախսերը։
Նախագծի վերոնշյալ կարգավորումը նույնպես ունի հստակեցման կարիք, քանի որ այդ կարգավորումից պարզ չի դառնում, թե ի՞նչ ընթացակարգով և ինչպե՞ս են գնահատման մարմինները հատուցելու ռեֆերենս լաբորատորիայի փորձարկման հետ կապված ծախսերը։

	1. Չի ընդունվել: 
Հոդվածով կարգավորվում է ներմուծվող սննդամթերքի լաբորատոր փորձարկումների իրականացման կարգը, այլ ոչ թե սահմանային պետական վերահսկողության շրջանակներում սննդամթերքի ներմուծման կարգը:


















2. Ընդունվել է:



3. Չի ընդունվել:
Հիմք ընդունելով այն հանգամանքը, որ Նախագծի 2-րդ հոդվածի 8-րդ մասով սահմանվող իրավակարգավորման համաձայն՝ լիազոր մարմնի կողմից պահեստային նմուշը ուղարկվելու է այլ պետության ռեֆերենս փորձարկման լաբորատորիա Հայաստանի Հանրապետության կառավարության որոշմամբ սահմանված դեպքերում և կարգով, հետևաբար՝ պետական բյուջեի միջոցների  վերաբերյալ ֆինանսական գնահատական հնարավոր կլինի տրամադրել միայն Հայաստանի Հանրապետության կառավարության որոշմամբ այլ պետություն ուղարկվող նմուշների դեպքերը և կարգը սահմանելուց հետո:

